Spiritual Building-Stone No. 131

Ebidensya Sa Espiritu Santo

Juan 14:26, "Apan ang Manlalaban, ang Espiritu Santo, nga sa akong ngalan
igapadala sa Amahan, siya mao ang magatudlo kaninyo sa
tanang butang, ug magapahinumdom kaninyo sa tanan nga
akong gikasulti kaninyo. "

Ang mensahero sa Dios alang niining adlaw misugilon mahitungod niini:

Gipangutana ako usa niana ka higayon kung unsay akong hunahuna
mahitungod sa Espiritu Santo, mao ba kini ang pagsulti ug mga dila? Miingon
ako, “Dili, dili nako makita kana.” Siya miingon, ni ako usab.” Miingon, “nagtoo
nga gitudloan ako mahitungod niana.” Siya miingon, Ako miingon, “Ang labing
hingpit nga ebidensya nga akong nahunahunaan mao ang gugma.” Ug busa
kinahanglan magahisgot kita niana. Ug unya ako naghunahuna, ‘“Nindot kana
paminawon.” Busa akong gihuptan lamang kana: kung ang usa ka tawo
makabaton ug gugma. Apan usa niana ka adlaw ang Ginoo diha sa usa ka
panan-awon mitul-id kanako, ug Siya miingon nga ang ebidensya sa Espiritu
mao kadtong modawat sa Pulong, dili ang gugma kon ang pagsultig mga dila,
apan mao kini ang pagdawat sa Pulong (I Thess. 1:4-6).

Ug unya misulti siya kanako nga anaa kana sa Kasulatan. Siya miingon,
“Tungod kay sa Juan 14:26 si Jesus miingon, ‘Sa dihang Siya, ang Espiritu Santo
mokunsad kaninyo, Siya magapadayag niining mga butanga nga Akong
gikatudlo na kaninyo, ug magapakita sa mga butang nga umalabot." (Juan
16:13-14). Busa adunay tinuod nga ebidensya sa Espiritu Santo. Wala pa
gayud Siya nagtudlo kanako sa bisan unsang butang nga sayup. Mao kana nga
kini: ang ebidensya sa Espiritu Santo mao siya nga makahimo sa pagtoo sa
Pulong.” Madawat nimo kini (Mga Buhat 2:41). Tungod kay si Jesus wala
gayud miingon, “Sa dihang mokunsad ang Espiritu Santo, magalitok kamog mga
dila.” Wala gayud Siya miingon, “Sa dihang mokunsad ang Espiritu Santo
makahimo kamo sa pagbuhat sa bisan unsang butang,” apan Siya miingon,
“Kining mga butang nga ania Kanako, lyang ipakita kini ngadto kaninyo, ug
magapakita sa mga butang umalabot.” Busa adunay tinuod nga ebidensya sa
Espiritu Santo sumala kang Jesus sa Iyang kaugalingon. 1

Pangutana ngadto kang Igsoong Branham: Nabautismohan ako sa Ngalan ni
Jesus. Ang Pulong miingon makadawat kamo sa gasa sa Espiritu Santo.
Nagpasabut ba kini sa bautismo sa Espiritu Santo kon nagpasabut ba kini nga
akong madawat ang gasa—akong madawat ang usa ka kasinatian sa bautismo?
Naghinamhinam na ako nga mapuno sa Espiritu.



Karon, maayong pangutana kana. Karon, ang bautismo sa Espiritu Santo
mao ang tino nga kasinatian nga kinahanglan madawat sa usa ka tawo.
Karon, sa dihang ako misulti nga dili motoo sa pasiunang ebidensya sa Espiritu
Santo nga mao ang pagsultig mga dila (Dili ako modawat niana) ako nagatoo
uban sa tabang sa Dios nga akong pamatud-an kini sa Biblia nga kana sayup,
tungod kay ang pagsultig mga dila usa ka gasa sa Espiritu Santo ( Cor. 12:4-
11). Pila ang nahibalo niana? Ang pag-ayo sa mga sakit usa ka gasa sa Espiritu
Santo. Karon, kana dili ebidensya sa Espiritu Santo. Nakita ninyo? Dili kamo
makasalig niana. Ug dili kamo makasalig sa bunga sa Espiritu, tungod kay ang
nahaunang bunga sa Espiritu mao ang gugma. Ug ang Christian Science
nagapakita ug dugang gugma kay sa bisan kinsa sa akong nahibaloan, ug bisan pa
niana sila nagapanghimakak kang Jesus ingon nga Dios. Nakita ninyo? Adunay
usa lamang ka ebidensya sa Espiritu Santo nga akong nahibaloan, ug mao
kana ang tinuod nga pagtoo sa gikasaad nga Pulong sa takna.

Busa tan-awa, kadtong mga sacerdote mga malumo, maaghop, masinabuton
nga mga tawo. Sa dihang moabut ngadto sa mga bunga sa Espiritu, sila
makapakita ug dugang mga bunga sa Espiritu kay kang Jesus gayud. Sila
napakyas sa pagpakita nga Siya mao kanang gikasaad nga Pulong sa takna
(Juan 8:12-59). 131

Karong panahona, nalibog kaayo mahitungod sa ebidensya sa Espiritu Santo.
Si Satanas makahimo sa pagsundog sa bisan unsang matang sa gasa nga
nabatonan sa Dios, apan siya dili makadala nianang Pulong, Pulong sa Pulong.
Mao kana kung diin siya napakyas didto sa tanaman sa Eden. Mao kana kung
diin siya kanunay napakyas. Mao kana kung diin sila “mini, nga mga dinihugan;
mahimo silang madihugan sa Espiritu, mosultig mga dila, mosayaw, mosinggit,
mosangyaw sa Maayong Balita, ug sa gihapon yawa. 3]

“Kon ako tigpanultig mga dila sa mga tawo ug sa mga manolunda, apan walay
gugma, kini walay kapuslanan kanako.” (I Cor. 13:1-13). Nakita ninyo? Bisan
akong mahimo kini. Apan sa dihang Siya, ang Persona, ang dili mamatay nga
Espiritu ni Cristo mahimong imong personal nga Manluluwas, ug miusab
kanimo, ug gipunting ang imong mga panghunahuna deretso gayud ngadto
sa kalbaryo, ngadto niining Pulong, adunay usa ka butang nga nahitabo. Oo,
sir. Usa ka butang ang nahitabo; mahibalo ka niana sa dihang kini mahitabo .

[4]

Sa namulong ako nianang ligid nga anaa sa sulod sa usa ka ligid (Ezek. 1:15-
21), kon kanang gamayng naa sa sulod nga kalag diha sa sulod sa espiritu, giunsa
nianang espiritu sa gawas taliwala sa kalag ug sa lawas nga mahimong dinihugan
gayud sa Espiritu Santo. Nakasabut kamong tanan niana?



Ang unang lingin mao ang tawhanong mga pagbati; kaugalingong pagbuot,
tinguha, ug uban pa. Apan ang sa sulod mao ang Kalag. Kanang kalag gipili
nang daan. Busa sila makahimo sa pagdihug niining espiritu aron himoon
ang ang lawas sa gawas nga mahimong mailalum sa espiritu. “Apan ang kalag
nga makasala, kanang kalaga mamatay." (Ezek. 18:20). Ang kalag nga
mosalikway pinaagi sa pagkadili matinoohon sa Pulong sa Dios, nga niini bahin
kini, kanang kalag sa walay katapusan, sa kanunay... (John 16:7-9).

Daghan kanila nga mga relihiyoso sa kalibutan karong panahona nangamatay
na. Ang babaye nga nagkinabuhi diha sa kalipayan uban sa iyang bobbed hair
pinintalan nga nawong patay samtang buhi pa siya (Efeso 2:1-3). Ang Biblia
misulti sa ingon niini. Nakita ninyo? Nakita ninyo, siya mahimong relihiyoso,
apan siya wala gayud naluwas. Siya nakabaton ug linihokan diha sa gawas.
Tingali siya makaawit sa choir, kon siya makahimo sa pagsayaw diha sa Espiritu;
makahimo sa pagsultig mga dila ug makabaton sa tanang pagpadayag sa Espiritu;
apan gawas kung kanang kalag sa sulod mao ang anak nga babaye sa Dios,
siya wala na bisag unsay iyang gipangbuhat. s,

Si Martin Luther, usa niana ka higayaon human nakasultig mga dila, siya
gipangutana ngano nga wala niya giwali kini, siya miingon, “Kung akong iwali
kana, pangitaon sa akong katawhan kanang gasa inay sa Nagahatag.” Tinuod
kana.

Si Moody, usa ka higayon, namulong, sa dihang ilalum gayud siya sa dihug,
siya nakasultig mga dila. Siya miingon, “Dios pasayloa ako sa pagsultig mga
binuang nga mga pulong.” Sa pagkatinuod. Nakita ninyo? Sila nakabaton
niadtong mga butanga. Kita nagatoo nianang mga butanga, apan sila kinahanglan
mabutang diha sa ilang dapit. Ug sila dili pagahimoon nga mga ebidensya..

Walay usa ka butang nga nahibilin diha sa Biblia, ingon nga “ebidensya
sa Espiritu Santo,” mga bunga lamang sa Espiritu. Pangitaa sa bisan asa nga
dapit diin si Jesus miingon sa ingon niana. Oo, sir. Ang ebidensya sa Espiritu
Santo mao ang bunga sa imong Espiritu. Si Jesus miingon sa ingon niini,
“Pinaagi sa ilang bunga mailhan ninyo sila." (Matt. 7:16-20). "Apan ang bunga sa
Espiritu mao ang gugma, kalipay, kalinaw, pailub, pagkamapuanguron,
pagkamaayo, pagkamatinumanon (Gal. 5:22). Ug ang bunga sa kaaway mao ang
pagdumot, kasilag, pagpanghimaraut, kasina, ug uban pa; mao kana ang bunga sa
kaaway.”." (Gal. 5:19-21). Busa, makahimo ka sa paghukom pinaagi sa paagi
sa imong pagkinabuhi, kung diin ikaw nagabarug uban sa Dios. Kung sa
tibook mong kasingkasing nahigugma ka Kaniya, ug ikaw nahigugma
Kaniya ug mapuangoron, ug magkinabuhi uban Kaniya matag-adlaw, ikaw
nahibalo nga ikaw milabang gikan sa kamatayon ngadto sa Kinabuhi (John
5:24). Kung dili kini mao, ug ikaw sukwahi, ikaw nagasundog lamang ingon nga
Cristohanon. Tinuod kana. Nga diin, tanang kalibutanong mga pagpanundog sa
pagkatinuod mabutyag. Nahibalo kita niana. (]

Karon, ang pagsultig mga dila, pagsinggit didto sa sulod, mga hiyas lamang
kana nga nagauban niining matang sa Kinabuhi. Ug ikaw makahimo sa
pagkuha, pagsundog niining mga hiyas, ug dili gayud makabaton nianang
Kinabuhi. Atong Nakita kini. Pila ang nahibalo nga mao kana ang tinuod?
Sigurado kamo nahibalo. Inyong makita kining tanan sa inyong palibot.

Busa, walay imong masulti nga ebidensya sa Espiritu Santo, gawas nga sa
imong kinabuhi nga imong gikinabuhi. Karon, kung ikaw buot mosultig mga
dila, hingpit nga maayo kana kung ikaw nagkinabuhi sa kinabuhi nga nagpaluyo
niini. Tinuod kana. Ug kung ikaw buot nga mosinggit, maayo, maayo kana. Ako
nagasinggit usab, malipayon kaayo ako usahay nga ako halos dili makasuot ug
paris sa sapatos; buot ako nga molukso. Ug kana maayo. Nagatoo ako niini.

Nakakita akog mga panan-awon ug ang masakiton nangaayo, ang patay
nabanhaw. Sa dihang sila nagabuy-od didto ug ang mga doktor mitalikod ug
misulti, “Sila natapus na ug wala na,” nagabuy-od didto sa pipila ka mga oras; ug
ang Espiritu Santo dayon miabut ug mipakita ug panan-awon, umadto ka ug
banhawa kanang tawhana. Akong nakita sila kadtong mga bungol, amang, ug
buta, ug bakul, nakalakaw. Mga hiyas lamang kana. [7]

Matikdi kanang Pulong dili manghimakak sa Iyang kaugalingon. Tungod
niana mao kana ang tinguha. Tinguha sa unsa? Tungod kay diha sa sulod sa
imong kalag adunay gipili nang daan nga binhi nga mao ang Kinabuhing
dayon nga sa kanunay nahimutang sa sulod didto-sa kanunay anaa didto. “Ang
tanan nga gihatag kanako sa Amahan moari gayud Kanako (Juan 6:37-39). Walay
bisan kinsa kanila nga mawala."

"Ang Ako karnero nagapatalinghug Kanako, sa usa ka dumoloong sila dili
mosunod," (Juan 10:27-28), kay sa sulod dinha anaay Kinabuhi, ug ang
Kinabuhi magadugtong sa Kinabuhi. Ang sala nagadugtong sa sala, ug ang
sala labing salingkapaw gayud hangtud nga kini magahunahuna nga kini naluwas
bisan nga kini wala naluwas. Mao kini ang anaa sa labing kahiladman nga
pagkasalingkapaw.

Buyno, unsa ang nagabitad? Mao kini ang usa ka butang diha sa sulod nga
nagabitad. Ang kalag nagabitad sa imong kahinguhaan sa gawas pinaagi sa
espiritu ngadto sa kalag. Ug kung ang kalag nahigugma sa kalibutan, patay kini.
Dili ako manumbaling kung unsa ka dinihugan kini dinhi sa gawas, ug unsa ka
matarung kini sa gawas dinhi, sa sulod dinhi patay kini. “Kay siya nga nahigugma
sa kalibutan kon sa mga butang sa kalibutan, ang gugma sa Dios wala diha
kaniya." (I Juan 2:15-17). Bisan unsa ka relihiyoso. Ang tinuod nga Salaan niana
nga paagi, magapahimutang sa tanan nianang mga butang pagawas ug walay
ipasulod gawas sa katinud-anon Dios, ang Pulong, ngadto sa tinuod nga kalag.

Karon, kung nangita ka sa ebidensya sa Espritu Santo, mao kana. Sa
dihang kanang imong kalag molinyada sa Pulong sa Dios diha sa tanang
bahin, nagpakita kini nga imong nakabig ang imong kinabuhi pinaagi sa
Salaan sa Dios.

Ug tungod niana, nagpakita kana nga diha sa sulod kanimo mao kanang
gipili nang daan nga binhi sa sulod kanimo nga nakapahimo kanimo nga
gutomon sa Dios (Mateo. 5:6). "Ang tanan nga gihatag sa Amahan Kanako,
gihatag Kanako aron matubos, sila namatay uban Kanako sa Kalbaryo; sila
nabanhaw uban Kanako diha sa pagkabanhaw; ang tanan nga lyang gihatag
Kanako, moari Kanako. Sila ipahimutang diha sa lawas (I Cor. 12:12-14), sa tiil
man, ilong, baba, bisan asa man kini. Sila ipahimutang sa sulod didto, ug sila
moari Kanako diha sa ilang mga panahon."

Apan kung kanang gipili nang daan nga binhi wala diha sa sulod, kini dili
makabitad. Tungod kay kini magabitad sa iyang tinguha. Ug ang butang lamang
nga ikaw makabitad pinaagi sa Pulong sa Dios mao ang Espirtu, ang Makabuhi
nga Gahum, nga makapahimo sa Pulong sa Iyang kaugalingon nga anaa diha
sa sulod kanimo nagapuyo aron mapadayag si Jesu-Cristo diha sa
kapanahonan nga imong gikinabuhian. Hallelujah! Igsoon, kung dili mao kana
ang kamatuoran, ambut lang kung unsa ang kamatuoran.

Mao kini ang Pulong sa Iyang kaugalingon diha sa imong kasingkasing,
gipili nang daan diha, nga nagabitad (Mateo. 13:36-38; Lucas 8:11). Ug
ginaluwa kanang kalibutan, kini wala nagkinahanglan niini. Apan sa dihang kini
moabut dinhi sa Pulong, magasugod kini sa pagbitad. Ug sa dihang kini
magabitad pinaagi sa Pulong, kini wala nay lain gawas sa Espiritu Santo nga
mopabuhi nianang Pulong. (5

Busa ingon nga nabansay kaayo nga teyologo, kini walay kalabutan
mahitungod niini. Ang pagkamaaghop ug kalumo wala’y kalabotan. Unsa may
nakahimo Kaniya nga lahi? Siya, si Jesus mao ang Pulong nga nahimong unod
(Juan 1:1-3,14), dili ang Pulong alang sa adlaw ni Moises; si Moises mao ang
Pulong alang nianang adlaw; dili ang Pulong alang sa mga adlaw ni Noe, si Noe
mao ang Pulong alang nianang adlaw; dili ang Pulong alang sa adlaw ni Elias, si
Elias mao ang Pulong alang nianang adlaw; apan Siya ang mao karon nga
Pulong, ug sila nagkinabuhi sa minglabay nga panahon.

Ang sama nga butang gisubli. Mao kana ang ebidensya sa Espiritu Santo,
sa dihang ang Dios nagpadayag kanimo ug imong Nakita kini, MAO KINI
ANG GIPAMULONG SA GINOO ug dawaton kini. Dili kung unsa ikaw,
unsa ikaw kaniadto, kon walay kalabutan mahitungod niini, mao kana kung
unsa ang gibuhat sa Dios alang kanimo karon. Mao kana ang ebidensya.

Si Jesus mihatag kanato sa ebidensya sa Espiritu Santo, Juan 14:26. Siya
miingon, “Daghang mga butang nga Akong ikasulti kaninyo. Wala Akoy panahon
sa pagbuhat niini, apan sa dihang ang Espiritu Santo moabut, Siya magatug-an
kaninyo, ipahinumdom kaninyo ang mga butang nga Akong gisugilon
kaninyo, ug magapakita usab sa mga butang umalabot.” Wala ba ninyo
Nakita? Mao kana ang ebidensya. Mao kana ang pagpanagna ug pagkabaton
sa Diosnong paghubad sa sinulat nga Pulong. »;

Ipakita kaninyo kung unsa ang adlaw nga inyong gikinabuhian. Ug unya usa pa ka
butang nga mailhan ninyo Siya, Iyang ipakita kaninyo ang mga butang
umalabot.” Balik gayud ngadto sa profetikanhon pag-usab “Sa dihang Siya
moabut.” Nakita ninyo? (g

Ug mao kana. Dili nimo masulti nga kanang pagpasundayag (Mateo 7:21-

23) mao ang ebidensya nga natawo sa Espiritu, napuno sa Espiritu. Dili sir.
Uyon ako nga ang tinuod nga pagpasundayag mao ang ebidensya sa Espiritu
Santo nga nagabuhat ug gamhanang mga buhat, apan DILI kana ang ebidensya
sa usa ka ta tawo nga napuno sa Espiritu, bisan pa nga kanang tawhana daghan
nianang mga pagpasundayag.
Ang ebidensya sa pagdawat sa Espritu Santo karong panahona mao lamang
gihapon kini balik sa adlaw sa atong Ginoo. Mao kini ang pagdawat sa Pulong
sa kamatuoran alang sa adlaw nga imong gikinabuhian. Si Jesus wala gayud
maghatag ug pagka-importansya sa mga buhat sama sa Iyang gibuhat sa Pulong.
Nasayud Siya nga kung ang katawhan makabaton sa Pulong ang mga buhat
mosunod. Mao kana ang Biblia. [9]

Ang ebidensya mao ang pagpanghimatuod sa Pulong sa takna. Sila
adunay Biblia. Siya mao ang tukma gayud kung unsa ang gisulti ni Jehova nga
mahitabo. Wala kini nagkinahanglan ug paghubad. Gihubad na kini. Anaa ang
inyong sacerdote; anaa ang tanan kanila, ug tanang butang napahiluna sa naandan
gayud. Apan, bisan pa man, sila napakyas sa pagkakita sa Pulong. Ug gihimo
Niya kanang Pulong nga buhi alang nianang kapanahonan. Mao kana ang
ebidensya nianang kapanahonan.

Si Luther adunay ebidensya sa iyang kapanahonan. Si Wesley sa iyang
kapanahonan, Pentecostal sa iyang kapanahonan. Apan kita ania sa laing
kapanahonan. Kining mga butanga maayo. Apan sama kini sa usa ka bata nga
nakabaton ug tudlo, mata, ilong, human siya nga nahimong tawo. Siya
kinahanglan nahimong hamtong nga bata, human matawo, makabaton ug kalag,
lawas, espiritu, makahimo sa paglihok.

Karon, atong nakaplagan nga kining tanan gipahayag ni Jesus. Ug pipila
lamang, kadto lamang nga Iyang gikatagana nang daan ngadto sa Kinabuhi
ang nakakita Kaniya. Kini dili dagkung panon. Ang iyang mga panon dili sama
sa panon ni Caifas. Ngano, si Caifas makahimo sa pagtigum sa tibook nasud. Si
Jesus makatigum ug pipila lamang. Dili daghan ang nakaila Kaniya. Mga kaliboan
ka mga kaliboan sa dihang Siya mianhi sa kalibutan, Siya misuroy sa yuta, ug sila
wala gani nahibalo nga Siya ania dinhi. i)

Ug sa kanunay adunay arka sa ekonomiya sa Dios. Adunay arka diha sa mga
adlaw ni Noe alang sa pagluwas sa iyang katawhan. Adunay arka sa mga adlaw sa
kasugoan, ang arka sa pagpamatuod sa mga adlaw sa kasugoan. Sila nagasunod sa
arka, ug adunay ikatulo nga dispensasyon karon, sama sa panahon ni Noe,

panahon ni Lot, ug karon kining pananhon. Adunay arka karon, ug kanang arka
dili usa ka denominasyon; ni usa ka maayong mga buhat nga imong gibuhat;
pinaagi Kini sa usa ka Espiritu (7 Cor. 12:13). Kitang tanan nabautismohan diha
nianang Gingharian, usa ka espirituhanong bautismo. Bisan unsa ka maayo,
unsa ka dautan, bisan unsa pa man, ikaw anaa nianang Gingharian sa bautismo
sa Espiritu Santo. Nakita ninyo? Mao lamang kana nga paagi nga ikaw
magmadaugon. Ang tanan nga nailalaum sa giula nga Dugo mga madaugon
(Pin. 12:11), tungod kay dili ka magmadaugon sa imong kaugalingon; Siya
ang nagmadaugon alang kanimo (Rom. §:37). Ikaw nagpahulay.

" Giunsa nako pagkahibalo nga anaa ako didto?” Matngoni kung unsang
matang sa kinabuhi ang imong gikinabuhi. Tan-awa lamang ang palibot. Tan-
awa kung wala ba ikaw nanglimbasog nga dili na magkinabuhi niini. Kon
naningkamot ug nanglimbasog ba ikaw sa pagbuhat niini. Apan ayawg sulayi
sa pagbuhat niini. 11

Ang ebidensya sa Espiritu Santo mao nga sa dihang imong madawat ang
Pulong, dili ubang Sistema, apan makabaton ug tin-aw nga pagsabot. Giunsa
nimo sa pagkahibalo nga tin-aw pagasabton ang Pulong? Bantayi Kini
nagapanghimatuod sa Iyang kaugalingon. “Buyno,” ikaw moingon, “Akong
Nakita kini nga mibuhat niini ug niana...” Oh, 0o, ang mga sampinit nagkinabuhi
sa samang paagi, apan kinahanglan nga Kkini kinatibok-an nga Pulong. Aron
mahimong Pangasaw-onon kinahanglan nga ikaw mahimong bahin Kaniya;
Siya mao ang Pulong. Nakita ninyo? Ug unsa kini nga bahin Kaniya? Ang
Pulong nga gisaaad alang niining adlaw sa dihang Siya nagatawag sa Iyang
Pangasaw-onon. Ikaw bahin niana. Nakuha ninyo Kini? Karon, ayawg kalimti
kana. Matildi.

Ang gipili nang daan mao lamang ang makabuhat niini. Mao lamang ang
makahimo. Ug ikaw lamang ang makabuhat niini tungod kay tan-awa;
nagpamatuod kini sa pagpili nang daan, tungod kay kung ikaw nakabaton sa
Kinabuhing Dayon, ikaw bahin sa Dios sa tanang panahon tungod kay Siya
mao lamang kanang walay katapusan. Nakita ninyo kini? Oh, tan-awa.
Hunahunaa kini. Karon, bantayi kung unsa ang mahitabo sa dakung milenyum..

Mao lamang nga butang, ang Manunubos naghimo kanimo nga makaila niini,
ug ikaw mao sa kanunay. Ug mao kana ang hinungdan nga imong nakita ang
adlaw nga imong gikinabuhian. Ang adlaw nga atong gikinabuhian, imong
nailhan kini.

Karon, ang Methodista moingon, “Sa dihang ikaw mosinggit nabatonan nimo
kini.” Daghan kanila nagasinggit ug wala makabaton niini. Ang Pentecostal
moingon, “Sa dihang ikaw mosulti ug mga dila nabatonan nimo kini.” Daghan
ang nagsultig mga dila ug wala nakabaton niini. Tan-awa giunsa sa tanang matang
sa porma nga nabatonan niadtong mga Fariseo, apan sa dihang ang Pulong
mapadayag, sila dili makaila niini. (8]

Modasmag ang yawa kanimo, ug akusahan ka niya sa tanang butang, ug
sulayan ka nga maghunahuna nga dili ikaw, apan ayaw pagpatalinghug
kaniya.

Karon, ikaw nahibalo nga ikaw milabang gikan sa kamatayon ngadto sa
Kinabuhi (Juan 5:24; I John 3:14); nasayud ikaw sa mga butang nga imong
gihigugma kanhi, wala na gayud ikaw nahigugma. Nasayud ikaw nga ikaw
nagatoo sa matag Pulong sa Dios; imong nakita gayud ang Dios nga
nagapamubhat sa atong taliwala... [12]

Buyno, mahunahuna ba nimo ang usa ka inahan nga nanganak ug bata nga
wala nahibalo niini? Siya kinahanglan mawad-an ug panimuot aron dili mahibalo
niini. Dili usab nimo madawat ang Espiritu Santo nga dili mahibalo niini. Adunay
usa ka butang nga nahitabo diha kanimo. Nakita ninyo? Adunay usa ka
butang nga nakapausab kanimo. Ang imong tibook sistema, ang imong tibook
espirituhanong sistema nabag-o pag-usab, ug ikaw nahimong usa ka bag-ong
binuhat diha kang Cristo, sumala sa Biblia, usa ka bag-ong binuhat diha
kang Cristo (I Cor. 5:17; Gal. 6:15). Ikaw nahibalo niini.

Karon, ikaw moingon, “Igsoong Branham, unya dili ka motoo nga ang usa ka
tawo kinahanglan mosultig mga dila aron makadawat sa Espiritu Santo.” Dili sa
pagmatuod nga siya nakabaton sa Espiritu Santo. 2]

Sa potensyal ikaw adunay Patinga, ang nagapaabut (I Cor. 1:21-22). Karon,
sa dihang imong maangkon ang Denamika (Ang Espiritu Santo), ikaw nabuhi
gikan sa adunay kamatayon ngadto sa walay kamatayon (Efeso 2:1-7).
Nakapahimo kini sa tibook lawas nga mailalum ngadto sa Pulong.
Makapahimo kini kanimo nga molihok nga lahi, tan-awon nga lahi,
magkinabuhi nga lahi; Kini makapahimo gayud kanimo nga lahi.

Karon, unsaon nimo pag-angkon nga ikaw nakabaton nianang Espiritu unya
imong ipahilayo ang imong kaugalingon gikan sa Pulong? Ikaw nagkinabuhi sa
ubang butang. Kay Kini magahatag ug kinabuhi sa inyong adunay kamatayon
nga lawas ngadto sa Pulong (Rom. 8:11). Segurado nga Kini mobuhat.

Kini makapahimo kanimo nga mobuhat ug mga butang nga wala pa nimo
mabuhat kanhi. Sila napuno sa Makapabuhi nga Gahum (Mga Buhat 2:1-13).
Nakita ninyo? Ang inyong lawas wala na gayud nailalum sa sala.

Unya matikdi, sama lamang gayud kini sa usa ka gamayng binhi nga anaa sa
yuta. Karon, sa potensyal ikaw nabanhaw. Ikaw nabanhaw sa dihang ikaw
nakadawat sa Espiritu Santo; ikaw nabanhaw dayon (Rom. 6:1-6). Sa
potensyal ang imong lawas nabanhaw. Matikdi. Sa imong dalan padulong
ngadto sa pagkahingpit sa pagkabanhaw, nga gigiyahan sa Espiritu (Rom.
8:14-23).



Karon, tan-awa. Giunsa nimo sa pagsulti nga kanang Espiritu nagapuyo
kanimo bisan nga ikaw nagabuhat sa tanang butang nga imong gihunahuna nga
husto? Ania ang imong ebidensya kung nabatonan ba nimo kini kon wala:
kung ang Espiritu nga anaa kang Cristo anaa diha kanimo, Kini usab
magahatag ug kinabuhi kanimo ngadto sa Pulong, kay Siya mao ang Pulong.
Ug kung kini sukwahi, magahatag kanimo ug kinabuhi nga mopahilayo sa Pulong,
unya kini dili Espiritu ni Cristo. Sa walay pagpanumbaling kung unsay imong
nabuhat, hangtud nga kana magpaduol kanimo diha sa Pulong... “Ang Akong
karnero magpatalahinghug sa Akong Pulong ug sila magkinabuhi sa matag
Pulong.” (Juan 10:27-30). 113

Unya ang kinabuhi nga anaa kang Cristo mao ang Espiritu Santo, dili ang
ikatulo nga persona, apan ang mao ra nga Persona diha sa porma nga Espiritu
Santo, mokunsad kanimo ingon nga Timaan nga ang imong kinabuhi ug ang
imong pamasahe nabayran na. Ikaw gidawat na. Hangtud nga kanang Timaan
moabut, dili ka tugotan sa alagiaanan (Isaias 35:8-10). Dili ka tugotan makasakay
sa bus. Dili ka tugotan nga makasulod hangtud nga imong mapakita kining
Timaan, ug kanang Timaan mao ang imong pamasahe (Exod. 12:13). Ug karon,
Kini nagpakita nga ang Dugo nga giula gipadapat diha kanimo, ang bili
gipadapat diha kanimo, ug ikaw nakabaton sa Timaan nga ang Dugo gipadapat
kanimo ug ikaw gidawat na.

Karon, walay tino nga ebidensya. Nakita ninyo? ikaw moingon, “Igsoong
Branham (Akong nabati kini diha sa imong hunahuna. Nakita ninyo?), ngano nga
akong mahibaloan?” Tan-awa. Unsa ikaw kanhi? Ug unsa ikaw karon? Mao
kana kung unsaon nimo sa pagkahibale. Nakita ninyo? Unsa ikaw sa wala pa
kining Timaan napadapat? Unsa ikaw human nga Kini napadapat? Unsa ang
imong mga tinguha sa wala pa ug unsa ang imong mga tinguha sa human na?
Unya imong mahibaloan kung ang Timaan napadapat ba kon wala. Ug kining
laing mga butang awtomatiko lamang nga magauban niana.

Dili kini sama sa paghisgut mahitungod niini ug moingon, “Ang pagsultig
mga dila mao ang ebidensya.” Karon, mopalit ako ug paris nga sapatos; ang dila
dili mao ang sapatos. Kini nagauban lamang sa sapatos. Nakita ninyo? Nagauban
lamang kini sa sapatos. Nakita ninyo? Karon, mao gihapon nga butang sa Timaan.
Ang Timaan mao si Cristo. Apan ang pagsultig mga dila, ug paghingilin sa mga
yawa, ug pagbuhat nianang mga butang, ug pagwali, ug bisan unsa pa, mao ang
ebidensya nga Kini anaa didto, tinuod; apan dili mao Kini (Mateo. 7:21-23).
Nakita ninyo? Usa kini ka gasa Niini. Ikaw moingon, “Buot ko nga maangkon ka
Igsoong Branham,” ug akong tagaan ka ug usa ka gasa, buyno, dili ako kana, kana
mao ang akong gasa. Ang mga dila usa ka gasa sa Espritu Santo, dili ang
Espiritu Santo, usa ka gasa sa Espiritu Santo.

Ug ang yawa makahimo sa pagsundog sa bisan unsa nianang mga butang.
Apan dili siya mahimong Espiritu Santo. Nakita ninyo? Makasundog siya niining
mga gasa, apan siya dili mahimong Espiritu Santo. Ug ang Espiritu Santo mao

ang Timaan nga ang Dugo gipadapat na, tungod kay Kini nagauban sa Dugo
gikan sa Basahon sa Katubsanan. 14]

Unsa ang ebidensya nga ang usa ka tawo sa tinuoray napuno sa Espiritu
Santo? Juan 14:26, “Sa dihang moabut ang Espiritu Santo, Siya magapakita
kaninyo sa mga butang umalabot.” Nakita ninyo? Iyang pagahingpiton kini, mga
hinimo sa tawo dili makabuhat niini; ug Siya mao ang Pulong. Sa Dihang Siya
nga mao ang Espiritu Santo moabut, Siya magpaila sa Iyang kaugalingon
diha kanimo uban sa Kasulatan. Ug mao kana ang tinuod nga ilhanan nga
ang Espiritu Santo anaa kanimo, tungod kay mao Kini ang Pulong (Juan 1:1-
3,14-18). 121

Ug ikaw, sa dihang ikaw napuno sa Espiritu, mao kini ang usa sa mga labing
maayo nga mga ilhanan nga akong nahibaloan: nahigugma ikaw kaayo kang
Cristo ug motoo sa matag Pulong nga Iyang isulti nga mao ang Kamatuoran.
Nakita ninyo? Mao kana ang ebidensya nga ikaw nakabaton sa Espiritu
Santo. Ug ang imong kinabuhi mapuno sa kalipay, ug oh tan-awa, ang tanang
butang lahi kay sa kaniadto. Mao kana ang Espiritu Santo. 15

Siya mitug-an kanato sa ebidensya, kon unsa ang mahitabo human nga
nabautismohan sa Espiritu Santo mao nga moanhi kanato ang Magtutudlo ug
motudlo sa tanang kamatuoran (Juan 16:13). Apan kanang Magtutudlo mao
kanang anaa sa sulod nga magtutudlo, dili kanang naa sa gawas nga
magtutudlo. Kung ang Espiritu wala diha sa sulod, ikaw dili makadungog sa
kamatouran ug modawat niini pinaagi sa pinadayag kung imong nadunggan
kini matag gutlo sa adlaw. Mao kana ang ilhanan sa nagapuyo sa sulod nga
Espiritu sa mga adlaw ni Pablo. Kadtong mga napuno sa Espiritu Santo
nakadungog sa Pulong, midawat niini ug gikinabuhi kini. Kadtong walay
Espiritu nakadungog lamang niini ingon nga kalibutanong mga tawo, nagbutang
ug sayup nga paghubad niini ug mipadulong ngadto sa sala.

Sa matag kapanahonan, (ug ang matag kapanahonan mao ang kapanahonan sa
Espiritu Santo alang tinuod nga magtotoo) — diha sa matag kapanahonan ang
ebidensya mao ra. Kadtong nakabaton sa Espiritu, ang Magtutudlo,
nakadungog sa Pulong, ug kanang Espiritu diha kanila mikuha sa Pulong ug
gitudlo kini (gipadayag kini) ngadto kanila; ug sila mao ang pundok nga
nagpatalinghug sa mensahero ug sa iyang mensahe ug midawat niini ug
gikinabuhi Kini. |16

